PARAJA DHE BANKAT AFARISTE

Në këtë krye po e fillojmë studimin e ekonomisë monetare. Objekt i analizës është ajo pjesa tjetër – monetare – e ngjarjeve në ekonomitë moderne. Në krerët e mëparshëm paraja dhe roli i saj vetëm janë zënë ngoje, por nuk janë shtjelluar më hollësisht. 

Proceset ekonomike mund t’i ndajmë në dy pjesë:  rrjedhat e mallit ose ekonomia reale dhe rrjedhat e parasë ose ekonomia monetare. Ekonomia reale shprehet dhe matet në sasitë e pasurive të prodhuara ose pasurive natyrore (tonelata nafte, tonelata të mallit të prodhuar etj), pastaj në numrin e punëtorëve të punësuar, në sasinë e kapaciteteve të instaluara prodhuese etj. Ekonomia monetare shprehet në sasinë dhe qarkullimin e parasë (në formë të pagave, rentës, kamatave, masës monetare, depozitave etj). Ekonominë reale e kontrollojnë ndërmarrjet dhe qytetarët, ndërsa ekonomia monetare është nën kontrollin e pushtetit monetar qendror, i cili ka monopol mbi emisionin e parasë dhe rregullimin e rrjedhave të parasë. 

Raporti i ekonomisë reale dhe monetare është një çështje interesante, e ndërlikurar dhe e rëndësishme. Ekonomia monetare buron nga ekonomia reale, mirëpo ekonomia monetare ka një varg specifikash, autonomi relative dhe ndikim kthyes mbi ekonominë reale. Rregullimi i pjesës monetare të ekonomisë përdoret si instrument i stabilizimit ose destabilizimit të sistemit të tërësishëm ekonomik. 

Paraja është send që (me forcën e zakoneve ose sipas rregullimit shtetëror – ligjor) shërben a) si mjet i pranuar nga të gjithë në këmbimin e mallrave dhe b) si mjet përgjithësisht i pranuar për pagimin e të gjitha borxheve private dhe publike. Paranë mund ta kuptojmë më lehtë nëpërmjet funksioneve të saj në ekonomitë bashkëkohore. Paraja ka këto funksione: a) ajo shërben si masë e vlerës së të gjitha mallrave të tjerë; pastaj b) si mjet i këmbimit të mallrave; c) si mjet i pagimit të të gjitha borxheve private dhe publike d) si mjet i kursimit, e) si formë në të cilën mbahet dhe ruhet një pjesë e pasurisë së përgjithshme dhe f) si mjet ndërkombëtar i pagesave (paraja botërore) nëse është e pranuar dhe e konvertueshme në tregtinë ndërkombëtare. 

Shkaqet e dukurisë së parasë gjenden a) në ndarjen shoqërore të punës dhe specializimin e prodhimit, b) në pronën private, c) në nevojën e njerëzve për të tregtuar dhe për të këmbyer produktet e tyre dhe d) në prodhimin e mallrave. Forma e parë e këmbimit të tepricave të produkteve ka qenë trampa (R1 – R2), d.m.th këmbimi i ndonjë malli që ka një prodhues (por që nuk i duhet) me një mall tjetër, të cilin e ka prodhuesi tjetër (por në vend të mallit të vet i duhet malli që ka prodhuesi i parë). Ky “përkim i dyfishtë i rastësishëm i dëshirave” realizohet vështirë dhe ngadalë. Duke mënjanuar të metat e trampës njerëzit kanë zbuluar paranë e cila, si ndërmjetëse në tregti, përshpejton këmbimin e mallrave në formën R1 – N – R2. Në shekujt XVI dhe XVII, kur prodhimi i mallrave shndërrohet në prodhimin kapitalist të mallit, paraja merr një rol mobilizues me rëndësi të dorës së parë në aktivitetin ekonomik që fillon me një sasi të parasë dhe zakonisht përfundon me një sasi tjetër të shtuar të parasë (që mund të paraqitet me formulën N – R – N’).

Historia ekonomike njeh lloje të ndryshme të parasë. Periudha e trampës (këmbimi mall me mall) u zëvendësua me periudhën e parasë mall, në të cilën rolin e ekuivalentit të përgjithshëm kishin disa mallra të rralla, p.sh., guackat, vera, argjendi, ari, etj. Pas parasë mall shfaqet paraja monedhë, e cila në forma të ndryshme farkëtohej apo prehej nga metalet e çmuara etj. Nga fundi i shekullit XVII dhe fillimi i shekullit XVIII paraqitet paraja e letres ose kartëmonedha, e cila nuk ka vlerën e vet si mall, por ka vetëm vlerë simbolike, d.m.th. kërkohet dhe zotërohet vetëm për mallrat që mund të blihen me të. Llojet bashkëkohore të parasë (në formë kartëmonedhash, monedhash, çeqesh etj.) nuk kanë vlerë të vet të brendshme (si mallra), por vetëm simbolikisht dhe deklarativisht përfaqësojnë paranë, e cila si rrjedhim quhet edhe para fiat ose para fiduciare (/fiat/ = Le të jetë ashtu! Le të përdoret! lat. fiducija = mirëbesim). 
Shteti përcakton dhe shpall njësinë monetare dhe funksionet e saj. Qytetarët që kanë besim në vendimin e tillë dhe fuqinë e shtetit e pranojnë atë si para dhe me ndihmën e saj kryejnë këmbimin e mallrave dhe pagimin e borxheve përderisa paraja e tillë (simbolike) të mos e humbasë (p.sh. në situata të inflacionit kritik) funksionin e masës së vlerës dhe të masës së çmimeve. Atëherë qytetarët zakonisht nuk kanë besim në pushtetin monetar, andaj funksionin e parasë e kryejnë disa mallra të tjera ose valuta të huaja (stabile dhe të këmbyeshme). 
Sot dallojmë paranë e gatshme ose paranë efektive (në formë të monedhës ose kartëmonedhës që emiton banka qendrore e ndonjë shteti), paranë depozitë (bankare) që paraqitet në formë depozite (në bankë), çeqe dhe kërkesa në llogaritë në banka. Paraja bankare nuk ka formë materiale, por me kërkesën e pronarit mund të shndërrohet në para të gatshme dhe të materializohet. Në kohën tonë (nga fundi i vitit 2001) ka marrë hov (me ndihmën e teknologjisë kompjuterike) kalimi elektronik i parasë nga një llogari bankare në tjetrën, gjë që shpie në formimin e parasë digjitale ose elektronike. Po zhvillohet servisi financiar telematik dhe e ashtuquajtura bankë e shtëpisë, d.m.th. përcjellja e llogarive në bankë dhe pagimi i borxheve me ndihmën e komunikimeve kompjuterike në mes qytetarëve ose ndërmarrjeve nga njëra anë, si dhe bankave në anën tjetër. 

Në qarkullimin e pagesave dhe në tregun e parasë paraqiten zënvedësues të ndryshëm të parasë në formë të bonave, kambialeve, çeqeve, obligacioneve shtetërore dhe letrave të tjera me vlerë. Ato kryejnë funksionin qarkullues dhe pagues të parasë dhe në këtë mënyrë kompensojnë mungesën e parasë transaksionale.

Institucionet më të rëndësishme financiare në shtetet moderne janë bankat, shoqëritë e sigurimeve, fondet pensionale, kooperativat e kursimit – kreditit etj. Në sistemin bankar dallojmë bankën qendrore dhe bankat afariste (komerciale). Të dyja llojet e bankave marrin pjesë në emisionin e parasë, por në mënyra të ndryshme, sepse funksionet, mundësitë dhe rolet e tyre janë qenësisht të ndryshme. Banka qendrore emiton të ashtuquajturën para primare dhe përpiqet të rregullojë sasinë totale të parasë në një vend. Përveç kësaj, ajo rregullon aktivitetin e bankave afariste dhe kujdeset për vlerën e parasë së vendit, pastaj për stabilitetin e çmimeve, detyrimet financiare të shtetit ndaj botës së jashtme etj. Bankat afariste marrin pjesë në krijimin e parasë depozitare, por brenda kufizimeve dhe rregullave të caktuara nga normat ligjore dhe politika e bankës qendrore. 

Bankat afariste janë ndërmjetës financiar që mbledhin (në formë depozitash të kursimit) tepricat momentale të parasë nga qytetarët dhe ndërmarrjet dhe ua huazojnë qytetarëve e ndërmarrjeve të tjera që kanë deficit të parasë. Bankat afariste realizojnë përfitim si deferencë në mes kamatave aktive (që i arkëtojnë nga huakërkuesit) dhe kamatat pasive (që ua paguajnë kursimtarëve apo pronarëve të depozitës). 

Kamata është çmimi i përdorimit të parasë së huaj (të huazuar), përkatësisht shuma monetare të cilën huakërkuesi ia paguan huadhënësit sipas normës së kamatës. Norma e kamatës është shuma procentuale e borxhit total (kryegjësë) të cilin debitori, krahas kryegjësë, duhet t’ia paguajë kreditorit në një njësi kohe – zakonisht në një vit. Norma nominale e kamatës duhet dalluar nga norma reale e kamatës, e cila përftohet si diferencë midis normës nominale të kamatës dhe normës së inflacionit. 

Madhësia e normës së kamatës varet nga raporti i ofertës dhe i kërkesës së parasë, si dhe nga një varg faktorësh të tjerë siç janë këta: a) afati ose koha e kthimit të huasë (kur afati është i gjatë, norma e kamatës zakonisht është më e madhe), b) rreziku i plasmanit ose siguria e kthimit të parasë (huatë me rrezik kanë normë kamate më të lartë), c) likuiditeti i mjeteve (mjetet likuide të pagimit), pra ato që mund të kthehen shpejt në para të gatshme pa e humbur vlerën zakonisht kanë normë kamate më të vogël, kurse norma e kamatës për mjetet jolikuide është më e madhe), d) shpenzimet administrative (huatë me shpenzime të larta administrative kanë norma të kamatës më të mëdha). 

Në situatën kur pronari i parasë ka mundësi të zgjedhë a të mbajë paranë e gatshme në shtëpi për të qenë likuid apo ta depozitojë në bankë për të fituar në formë kamate, kamata mund të trajtohet edhe si shpenzim i levërdishëm i mbajtjes së parasë në kuletë e jo në bankë. 

Në procesin e mbledhjes së depozitave dhe lejimit të kredive bankat afariste mund të krijojnë para depozitare, e cila shton ofertën totale (apo sasinë totale) të parasë në qarkullim. Kjo mundëson veprimtarinë sipas parimit të mbulimit parcial të depozitës me mjete likuide, përkatësisht veprimtarinë sipas parimit të rezervave të pjesshme të likuiditetit. Bankat afariste janë zhvilluar në bazë të përvojës së argjendarive. Ato vlerësojnë se kursimtarët e tyre (depozitues) nuk do t’i tërheqin depozitat e veta përnjëherësh as do të kërkojnë që e tërë shuma të paguhet me para në dorë. Konsiderojnë se (për sigurimin e likuiditetit) mjafton të mbajnë me vete vetëm një pjesë të depozitave, rezervave të parasë që emërtohet si rezervë e detyrueshme. Pjesën tjetër të depozitës që përbën tepricën e rezervës, bankat afariste mund t’ua japin hua qytetarëve dhe ndërmarrjeve me kamatë të caktuar. Rezervat bankare janë mjete monetare që i mbajnë bankat afariste (para të gatshme për zhvillimin e veprimtarisë së përditshme dhe ruajtjen e likuiditetit) ose në llogari te banka qendrore.

Krediti i akorduar paraqet fuqi të re blerëse dhe shfaqet si depozitë e re në bankën tjetër afariste. Kjo bankë tjetër mban me vete vetëm një pjesë të depozitës së re në pajtim me normën e caktuar të rezervës së detyrueshme të likuiditetit /r/. (Normën e cakton banka qendrore që e shfrytëzon atë në radhë të parë si instrument kontrolli dhe rregullimi të parasë së depozituar). Pjesën tjetër – tepricën e rezervës e jep hua me kamatë. Kjo para vjen në bankën e tretë afariste dhe në këtë mënyrë procesi i shumëfishimit të parasë depozitë vazhdon përderisa  të mos shterojë efekti shumor i depozitës fillestare (DF), d.m.th. derisa të mos krijohen rezerva të reja (RR) që janë baras me shumën e depozitës fillestare. Në qoftë se, p.sh., norma e rezervës së detyrueshme është /r/ = 1/10, kurse norma e tepricës së rezervës /s/ - 9/10, atëherë sistemi bankar nga depozita fillestare prej 1000 euro mund të krijojë depozita të reja (DR) që janë dhjetë herë më të mëdha se depozitat fillestare. Procesi i shumimit të depozitave matematikisht mund të paraqitet si varg konvergjent gjeometrik i zvogëlueshëm që ka si bazë normën e tepricës së rezervave dhe kufirin e të cilit e tregon shuma maksimale e depozitave të reja, e cila në shembullin e përmendur është: DR = 1000 + 900 + 810 + 729 +... = 1000 x Ç1 + 9/10 + (9/10)2 + (9/10)3 + ... + (9/10)nW = 1000 x Ç1/(1-9/10)W= 1000 x (1/0,1) = 10.000.

Rritja e normës së rezervës së detyrueshme dhe shtimi vullnetar i rezervave mbi nivelin e caktuar, zvogëlojnë mundësinë e rritjes së ofertës së parasë (masës monetare). Rënia e normës së rezervave të detyrueshme dhe rritja e tepricave të rezervave shton mundësinë e zgjerimit të kredive dhe masës së parasë. Ekspansioni i ofertës së parasë ndodh në pajtim me madhësinë e multiplikatorit monetar (m.m.).

Multiplikatori monetar është baras me vlerën reciproke të normës së rezervës së detyrueshme, d.m.th. m.m = 1/r mund ta llogaritim edhe në tjetër mënyrë, d.m.th. si raport në mes shumës së depozitave të krijuara rishtaz, përkatësisht masës së parasë në kuptim të ngushtë (M1) nga një anë dhe parasë primare (bazës monetare) – BM ose M0) ose depozitës fillestare (DF), në anën tjetër. Pra, multiplikatori monetar është numri që tregon sa herë mund të rritet maksimalisht sasia e parasë së depozituar në sistemin bankar (d.m.th. masa e parasë), nëse paraja primare (emituar nga banka qendrore) ose depozita fillestare e vënë në bankat afariste nga kursimtarët, rritet në një njësi monetare. Mund ta shkruajmë

Në procesin e shumëzimit të parasë depozitë bankat mund të shtojnë huatë dhe kreditë për investime vetëm deri në shumën sa është teprica e rezervave të tyre (TR). Sistemi bankar mund të japë kredi shumëfish më të mëdha në pajtim me multiplikatorin kreditor. Multiplikatori kreditor (m.k.) ëshë numri që tregon cilën shumë maksimale të kredive sistemi bankar mund ta krijojë nga rritja e tepricës së rezervave me një njësi. Multiplikatori kreditor është për një më i vogël se multiplikatori monetar, prandaj mund ta shprehim kështu:




m.k. = 1/r – 1.
Bankat komerciale, të cilat në kushtet e parasë simbolike ose fiat punojnë në bazë të parimit të rezervave parciale të likuidititetit, në saje të situatës, mund “të krijojnë diçka nga asgjëja”. Duke përdorur “rregullat e lojës ekonomike” në favor të vet, bankat afariste në bazë të interesit të vet nga diferenca e kamatave aktive dhe pasive, mund të rrisin ofertën totale të parasë (masën e parasë – M) shumë më tepër sesa është a) rritja e parasë primare, d.m.th. bazës monetare (BM) që vjen nga banka qendrore ose b) rritja e depozitës fillestare (DF) që vjen nga komitentët (kursyesit) e bankave afariste. Kjo “mrekulli” që e bëjnë në ekonomi bankat afariste është e mundshme vetëm atëherë kur ekziston (dhe derisa ekziston) një lloj i iluzionit monetar që mundëson shumëzimin e parasë së depozituar. 

Me fjalë të tjera shumëzimi i parasë së depozituar (dhe rritja e ofertës së parasë) është i mundshëm përkohësisht për arsye se:

· komitentët e bankave afariste (qytetarët dhe ndërmarrjet) pranojnë kredinë bankare si burim dhe mënyrë të pagimit të borxheve të veta;

· qytetarët dhe ndërmarrjet marrin pjesë në qarkullimin e pagesave dhe pagimin e borxheve të veta mall-para nëpërmjet parasë bankare dhe bankave afariste;

· mjetet para (paraja e regjistruar) që një bankë ua jep (si kredit) komitentëve të vet, kthehen në sistemin bankar si depozita të reja (dhe zakonisht të pakësuara) në bankat e tjera afariste. 

Në qoftë se të gjitha subjektet ekonomike dhe komitentët e bankave afariste do të dëshironin të punonin me para në dorë, d.m.th. të paguajnë detyrimet e veta mall-para vetëm me para efektive, atëherë bankat afariste nuk mund ta rritin fuqinë blerëse dhe të shumëfishojnë llojin depozitar të parasë.

Procesi i krijimit bankar të parasë, përkatësisht procesi i shtimit ose pakësimit bankar të fuqisë blerëse është i kufizuar nga shumë faktorë. Rëndësi të veçantë kanë dy:

· i pari, kthimi i parasë së depozituar në para të gatshme ose “derdhja” e depozitave me të parë në lloje të tjera të depozitave të afatizuara dhe 

· i dyti, rritja e rezervave të likuiditetit mbi shumën e caktuar me ligj, që bankat e bëjnë nganjëherë (me vendimet e veta).

Rezultatet e veprimtarisë bankat afariste i paraqesin në dokumentet që njihen me emërtimin a) bilanci i gjendjes dhe b) bilanci i suksesit ose llogaria e fitimit dhe e humbjes. Bilanci i gjendjes është  pasqyrë sistematike e gjendjes financiare të bankës, përkatësisht aktivit dhe pasivit të saj në ditën e caktuar. Në aktiv gjenden mjetet apo zërat që i kërkon banka, ndërsa në pasiv janë detyrimet apo mjetet që banka i ka borxh. Diferenca në mes aktivit dhe pasivit quhet vlera neto.

Ekzistojnë agregatë monetarë të ndryshëm që përfaqësojnë masa sasiore të ofertës agregate të parasë në një vend. Agregatët monetarë dallohen sipas normës së likuiditetit të llojeve të ndryshme të parasë që përmbajnë. Përkufizimet e ndryshme të agregatëve monetarë janë rezultat i koncepsioneve të ndryshme mbi paranë, përkatësisht përgjigjeve të ndryshme ndaj pyetjes: çfarë duhet konsideruar apo jo para likuide, d.m.th. mjet pagimi të detyrimeve në një vend të caktuar dhe një situatë historike?

Masa themelore e ofertës agregate të parasë është paraja transaksionale, d.m.th. ajo që shërben për transaksione mall-para ose shitblerje të mallrave dhe shërbimeve. Shënohet me simbolin M1 (Money – paraja). Paraja transaksionale (ose paraja në kuptimin e ngushtë – ajo që kryen funksionin e mjetit qarkullues dhe pagues) përbëhet nga paratë e gatshme jashtë bankave (Got) dhe depozitat me të parë (D) që gjenden në bankën qendrore ose bankat afariste. Mund ta shprehim si vijon:



M1 = Got + D ...................................................................... (1)
Depozitat me të parë janë një lloj i depozitave të parasë në bankë. Përkundër depozitave që mund të futen në bankë me afat për një muaj, një vit ose disa ditë, depozitat me të parë janë ato që nëpunësi i bankës, me kërkesën e kursyesit të cilin e sheh në sportelin e vet duhet t’ia kthejë menjëherë atij si depozitues. 

Paratë e gatshme janë a) monedha jashtë bankave dhe b) kartëmonedha. Thënë më thjesht paratë e gatshme mund t’i trajtojmë si bazë monetare (M0) ose para primare nën kontrollin e plotë të bankës qendrore. Pjesa që zë paraja e gatshme në strukturën e masës monetare (M1) është një tregues i rëndësishëm, por i ndryshëm në vende dhe kohë të ndryshme. Zakonisht shkon prej 1/5 deri 2/3 e masës monetare. Zvogëlimi i kësaj pjese është tregues i volitshëm. Rritja e këtij treguesi është lajm i keq për pushtetin monetar, sepse rriten shpenzimet e shtypjes/prerjes së parasë, mosbesimi në paranë e depozituar dhe në sistemin monetar, kështu që qytetarët më shumë parapëlqejnë që paranë e vet ta mbajnë në kuleta, xhepa dhe banesa. 
Agregati tjetër monetar M2 është një masë më e gjerë e ofertës totale të parasë, sepse përfshin paranë në kuptim të gjerë, d.m.th. edhe paranë që kryen funksionin e ruajtjes së një pjese të pasurisë totale në formë paraje. Agregati M2 përbëhet nga M1, si dhe kursimi afatshkurtër (S) d.m.th nga mjetet para, të cilat si pjesë e pasurisë së dikujt, janë vënë me afat (deri 1 vit) në llogari të kursimeve në bankë. Këto dhe mjetet e tjera të ngjashme janë zëvendësues të afërt të parasë transaksionale dhe mund të kthehen lehtë në para të thata pa pësuar ndonjë humbje të rëndësishme të vlerës së përgjithshme.

Agregati i tretë monetar (M3) përmban M2 dhe mjetet para më pak likuide, siç janë depozitat e afatizuara më gjatë se 1 vit (Dor).

Agregati i katërt monetar (M4) përfshin M3 dhe mjetet akoma më pak likuide (Lmin) siç janë depozitat e afatizuara devizore, obligacionet dhe instrumentet e tjera të tregut të parasë. Në statistikën dhe evidencën që shfrytëzon Banka Popullore e Kosovës agregati i katërt monetar emërtohet me sintagmën – totali i mjeteve likuide. Mund ta shprehim kështu:


M2 = M1 + S ................................................................................................ (2)


M3 = M2 = Dor ............................................................................................. (3)


M4 = M3 + Lmin ............................................................................................ (4)

Definicionet e masës monetare ndryshojnë për shkak të krijimit të llojeve të reja të parasë, letrave me vlerë të reja dhe formave e instrumenteve të reja të pagimit. Kjo vështirëson rregullimin e ofertës agregate të parasë dhe zvogëlon mundësinë e ndikimit të politikës monetare në agregatët realë me ndihmën e ndryshimeve në agregatët monetarë.

Oferta agregate e parasë nuk ëshë e ndieshme ndaj ndryshimit të normave të kamatës, prandaj grafikisht paraqitet si drejtim vertikal me abshisën. Oferta individuale e parasë, përkundrazi, është e ndieshme ndaj ndryshimit të normës së kamatës.

Kërkesa agregate e parasë është shuma e kërkesave individuale që paraqesin qytetarët dhe ndërmarrjet. Paraja kërkohet dhe mbahet për shkak se me të blihen dhe paguhen mallra të tjera, e jo për shkak të vlerës së brendshme të saj. Konservimi i një pjese të pasurisë në formë paraje zakonisht është i kufizuar për shkak të shpenzimit të leverdishëm që është baras me madhësinë e kamatave që mund t’i fitojnë nëse paratë i lënë në bankë. 

Kërkesa transaksionale e parasë është pjesa më e madhe e kërkesës agregate të parasë, e cila paraqitet për shkak se njerëzit kanë nevojë të këmbejnë dhe të paguajnë mallra dhe shërbime. Kërkesa spekulative e parasë krijohet për shkak të pasigurisë së proceseve në tregun financiar dhe synimit të njerëzve që të realizojnë ndonjë fitim me ndërrimin e shpejtë të llojeve të ndryshme të parasë ose me ndërrimin e parasë për letra me vlerë, duke shfrytëzuar luhatjet e normave të kamatave, kursit të devizave dhe dividendëve në favor të vet. Kërkesa e sigurimit të parasë lind për shkak të nevojës së njerëzve që një pjesë të parave t’i mbajnë si para të gatshme dhe (në situata të rënda e të paparashikueshme) të kenë siguri financiare për furnizim me mallra dhe shërbime të nevojshme. Kërkesa e sigurimit zakonisht përngjitet me kërkesën afariste të parasë. Kërkesa pasurore e parasë vjen nga nevoja e njerëzve që një pjesë të pasurisë së vet (aktivit) ta mbajnë në formë parash, duke mënjanuar kështu gabimin e vënies së “të gjitha vezëve në një shportë”, d.m.th. duke u përpjekur që të diversifikojnë portfelin e vet. Teoria që shpjegon metodat dhe teknikat e drejtimit të suksesshëm të formave të diversifikuara të pasurisë (siç janë paraja, pasuria e paluajtshme, letrat me vlerë, ndërmarrjet etj) quhet teori e portfelit.

Në tregun e parasë kamata del si çmim i përdorimit të parasë së huaj në një kohë. Norma e kamatës është shprehur si përqindje e shumës së huajtur që duhet paguar dhe kthyer bashkë me shumën e huasë, varet nga afati i skadimit të kreditit, rreziku, norma e likuiditetit, shpenzimet administrative etj. Zakonisht në treg në të njëjtën kohë ka një varg normash të kamatës. Çmimin e përdorimit (apo huazimit) të parasë huadhënësit e llogaritin zakonisht si normë reale të kamatës, e cila përftohet duke zbritur normën e inflacionit nga norma nominale ose monetare e kamatës. 

Një specifikë e qenësishme e tregut të parasë është ajo se me lëkundjen e çmimeve, d.m.th. normave të kamatës nuk mund të ndryshohet oferta agregate e parasë. Përkundrazi, ndryshimi i ofertës agregate të parasë këtu shfrytëzohet si mënyrë e ndryshimit të normave të kamatave dhe lëvizjeve në tregun para-mall. Një specifikë e ngjashme vërehet edhe në tregun e fuqisë punëtore, gjë që zvogëlon aftësinë rregulluese të proceseve ekonomike në treg.

Bank Increase in deposits Increase in Loans Increase in reserves

Economic Bank 100,000.00                  90,000.00                    10,000.00                   

Kassabank 90,000.00                    81,000.00                    9,000.00                     

New Bank of Kosova 81,000.00                    72,900.00                    8,100.00                     

Private Bank for Business 72,900.00                    65,610.00                    7,290.00                     

ProCredit Bank 65,610.00                    59,049.00                    6,561.00                     

Raiffeisen Bank 59,049.00                    53,144.10                    5,904.90                     

-                               -                               -                              

-                               -                               -                              

-                               -                               -                              

1,000,000.00               900,000.00                  100,000.00                 

Company 'X' 

deposits this 

money in his bank 

Reserves are 

loaned to 

company 'X'

Money from selling T-

bills is converted into 

checkable deposits

Fed purchases T-

Bills from BKT

BKT increases its 

reserves


PAGE  
10

_1215145719.unknown















Copyright c 2004 by The McGraw-Hill

Companies, Inc.  All rights reserved. 



16





image1.emf

Bank Increase in deposits Increase in Loans Increase in reserves


Economic Bank 100,000.00                  90,000.00                    10,000.00                   


Kassabank 90,000.00                    81,000.00                    9,000.00                     


New Bank of Kosova 81,000.00                    72,900.00                    8,100.00                     


Private Bank for Business 72,900.00                    65,610.00                    7,290.00                     


ProCredit Bank 65,610.00                    59,049.00                    6,561.00                     


Raiffeisen Bank 59,049.00                    53,144.10                    5,904.90                     


-                               -                               -                              


-                               -                               -                              


-                               -                               -                              


1,000,000.00               900,000.00                  100,000.00                 




image2.emf

Company 'X' 


deposits this 


money in his bank 


Reserves are 


loaned to 


company 'X'


Money from selling T-


bills is converted into 


checkable deposits


Fed purchases T-


Bills from BKT


BKT increases its 


reserves











